
	Avaleraasartuut aamma ammassassuit pillugit agguaanissamut 2021-mi tunngavissiat aamma piumasaqaatit tusarniutigineri Aalisarneq pillugu siunnersuisooqatigiinnut aamma allat taaseqataasinnaanatit peqataasartunut

	

Tunumi 2021-mi avaleraasartoorniarnermi aamma ammassassuarniarnermi aqutsinerup tunuliaqutassaatut siunnersuutit:



· Avaleraasartoorniarneq ammassassuarniarnerlu ileqquusumik aalisarnertut aqunneqassasut.
· Inassuteqaatigineqarput avaleraasartuut ammassassuillu pillugit:
· 2021-mut pisassiissuteqarnissamut siunnersuuteqartussamik suleqatigiissitaliortoqassanngitsoq.
· Avaleraasartuut pillugit inassuteqaatigineqarput:
· Pisassiissutinit 60.000 tonsit ingerlatseqatigiiffinnut kalaallit angallataattut akuerineqarsimasunut[footnoteRef:1] agguaaneqassasut. Pisassiissutit kalaallit angallataannut Tunumi 2021-mi avaleraasartoorniarnermi atorneqarnissaannik pilersaaruteqartunut assigiimmik agguaanneqassasut. [1:  Kalaallit angallataat akuerineqartut nassuiaasersorneqarput tassaasut kilissatit kilisaatillu qeriterisut ikerinnarsiortunik aalisatut, Aalisarsinnaanermut akuersissutit pillugit nalunaarummi § 23 naapertorlugu APN-imit januaarip aallaqqaatani akuerineqarnikut.] 

· 60.000 tonsinit agguaanneqartunit tamarmiusunit annertunerpaamik 40 %-it angallatinit attartukkanit aalisarneqarsinnaassasut, tassa annertunerpaamik 24.000 tonsit angallatinit nunanit allani attartukkanit aalisarsinnaassaapput. Taamaaliornikkut taamaallaat ingerlatseqatigiiffiit Kalaallit Nunaanneersunik angallataatillit pisassiissutimik aalisarnissaannut angallatinik attartorsinnaassapput.
· Tunumi avaleraasartuunik pisassiissutit 60.000 tonsiutit annertunerpaamik 20 %-it nunat tamat imartaanni aalisarneqarsinnaassasut. Tassa avaleraasartuut annertunerpaamik 12.000 tonsit nunat tamat imartaanni aalisarneqarsinnaassasut. Aalisarneq taamaallaat kalaallit angallataannut naatsorsussaassaaq. Nunat tamat imartaanni piffissat aalisarfiusinnaasut:
· Aalisarsinnaanermut akuersissutip tunniunneranit 30.juni ilanngullugu 
· Aamma septembarip aallaqqaataanit.
· Imaluunniit ingerlatseqatigiiffiup Kalaallit Nunaata imartaani avaleraasartuunik pisassiissutimi minnerpaamik 80 %-ii aalisareerpagit, siusinnerpaamilli ulloq 20. aggustimiit.
· Tunumi avaleraasartuunik pisassiissutit ulloq septembarip aallaqqaani tamakkiisumik atorneqarsimanngippataAPN agguaaqqissaaq, taamaalilluni pisassiissutit sinneruttut (12.000 tonsit)  angallatinut avaleraasarniartunut nunat tamat imartaanni avaleraasarniarnissamik kissaateqartunut agguaanneqassapput.  assigiimmik pisassiinermi pisassiissutit annertussusaat apeqqutaavoq, annertunerpaamilli kalaallit angallataannut ataasiakkaanut 1.100 tonsit.
· Angallatinut nunat tamat imartaanni aalisarnissamik kissaateqartunut aasigiimmik pisassiinerup kingorna sinneqassappata sinneri pisassiissutinit pissamaatitut immikkoortinneqassapput. Pisassiissutit annertussusaat taanneq APN-ip ingerlateqatigiiffinnut nunat tamat imartaanni assigiimmik pisassiissutiminnik tamarmiusunik aalisarsimasunut pisassiissutigineqassapput.
· Ammassassuit pillugit inassuteqaatigineqarput:
· Ammassassuarnik pisassiissutit ingerlatseqatigiiffinnut avaleraasartuunik pisassiissuteqartunut pisassiissutigineqassapput
· Aalisarsinnaanermutakuersissummut ataatsimut ammassassuarnik pisassiissutit annertunerpaamik 40 %-ii angallatinit attartukkanit aalisarneqarsinnaassasut. Taamaalilluni taamaallat ingerlatseqatigiiffiit Kalaallit Nunaannneersunik angallatit pisassiissutit taakku aalisarnissaannut angallammik allamik attartorsinnaassapput.
· Avaleraasartoorniarnermi ammassassuarniarnermilu angallatit attartorneqartut nunanit NAFO-mi, NEAFC-imi ilaasortaneersuussaapput imaluunniit unioqqutitsilluni, nalunaarutigineqanngitsunik killilersugaanngitsumilluunnit aalisarnissamik (IUU-mik aalisarneq) nunanit pinaaveersaartitsinissaq pillugu Naalagaafiit umiarsualivillit iliuuseqartarnerat pillugu Isumaqatigiissummut ilanngussimasuneersuussallutik.
· Aalisarnermut Piniarnermullu Naalakkersuisoq taamaattoqassappat avaleraasartuunik ammassassuarnillu pisassiissutinik agguaaqqinnissamut piginnaatinneqassasoq.






Inussiarnersumik inuulluaqqusillunga
Med venlig hilsen

Jákup Emil Hansen
Specialkonsulent

